
Аннотаци
Эпĕ хатĕрленĕ ĕç ФПВС стратегине тĕпе хурса класс тулашĕнчи ĕçе хатĕрленме май парать , чăваш чĕлхипе тĕрĕс те илемлĕ калаçма, сывлăха упрама тата çирĕплетме вĕрентет.

Сывлăх вăрттăнлăхĕсем
Инсецнировка

Вылякансем:
Асанне – тухтăр

Асатте – шăл  тухтăрĕ
Маша

Упа тус  

 Кушак тус

 Упăте тус                                   
 Тилĕ тус

Сцена çинче çурт, йывăç, сак, шыв катки. Кушак тус тухать.

  Кушак тус.  Ах, эпĕ паян мĕнле лайăх çывăртăм! Хĕвел те тухнă! (Юрлать.)
                                                   Ырă кун ак пуçланать,
                                                   Иртенпех хĕвел пăхать.

                                                   Çут çанталăк чĕрĕлет,
                                                   Вăранма вăхăт çитет.

                                                   Пурăнаççĕ çак çуртра
                                                   Ыр кăмăллă тухтăрсем.

                                                   Вăрманти пур чĕр чуна

                                                   Пулăшаççĕ-çке вĕсем. 

Чÿрече умне пырать те кăшкăрать.
· Маша, тăр, хĕвел тухнă!

  Маша (тухать). Сывă-и, Кушак тус, ырă кун пултăр!

  Кушак тус. Мăр-мăр-мăр!

  Маша. Атя, Кушак тус, асаттепе асанне тăриччен кил хушшине тирпейлер: эпĕ шыв кÿрсе килĕп, эсĕ   картишне шăлса тух.

  Кушак тус. Мăр-мăр, хаваспах!

Маша витре илсе шыв ăсма каять, Кушак тус картиш шăлать. Маша килнĕ çĕре Кушак тус
картишне шăлса пĕтерет.

   Маша. Ну, халĕ пурте йĕркеллĕ, асаттепе асаннене вăратсан та юрать. Асатте, асанне, ырă кун пултăр!
Асаттепе асанне тухаççĕ.

  Асанне.  Ырă кун пултăр, мăнукăм!. 

  Асатте. Ырă кун пултăр, ачамсем!

  Маша, Кушак тус (пĕрле). Ырă кун пултăр!

  Асанне. Асатте, пăх-ха, йĕри-тавра епле таса! Ай, маттур та мăнукăм! 

  Асатте. Çапла, маттур эс, Машенька!

  Маша. Эпир Кушак туспа тирпей кÿтĕмĕр. Эпĕ шыв ăсса килтĕм, Кушак тус картиш шăлчĕ.

 Асаттепе асанне(пĕрле). Маттурсем!

  Асатте. Мĕнле, юлташсем, физкультура тăвар-и?
  Маша, Кушак тус, асанне (пĕрле). Тăвар, тăвар!

Тăваттăшĕ те физкультура тума пуçлаççĕ.

  Асатте. Ух, мĕн чухлĕ вăй кĕчĕ! Халĕ çăвăнсан та юрать. 

           Кушаксăр пуçне пурте каяççĕ, кушакĕ картишĕнчех чĕлхипе çуланса çăвăнать. Маша кĕрет.

  Маша. Акă, Кушак тус, сан валли апат. Ах, мĕнле илемлĕ йăлтăртатать сан çăму хĕвел çинче! Маттур!
              Акă сĕт ĕç. 

      Маша каять. Кушак сĕтне ĕçсе ярать те чашăкне пуçĕ çине тăхăнтартса каять. Асаннепе Маша кĕреççĕ.
  Асанне. Маша, вăрман аптекине кайса кил-ха, эмелсемпе бинт хатĕрленĕччĕ эпĕ унта, илсе кил çавсене.
  Маша. Юрать, асанне (Каять.)

Вăрманти сак çинче Упăте выртать.
  Упăте тус. Ах, епле хырăм ыратать! 
      Упа тус кĕрет, аллинче лĕпĕш тытмалли хатĕр. Вăл унпа Упăте пуçне тăхăнтартать. Упăте сиксе тăрать.

  Упăте тус. Ай пулăшăр, хăтарăр!

  Упа тус. Ну, шÿтлеме те юрамасть ĕнтĕ санпа. Тÿрех кăшкăратăн. Эсĕ мĕн кăмăлсăр?

  Упăте тус. Ах, Упа тус, епле хырăм ыратать! 

  Упа тус. Тем таса марри çирĕн пуль.
  Упăте тус. Çук, çук.

  Упа тус. Ку тата мĕн? Ха, банан хупписем! Аллусене кăтарт-ха! Ах, епле таса мар вĕсем! Ачасем, пăхăр- ха, мĕнле таса мар ун аллисем! Мĕнле намăс мар! Айта шыв хăрне, аллусене супăньпе çуса  тасатăпăр!

Упа туспа Упăте тус каяççĕ, часах таврăнаççĕ.

  Упа тус. Акă мĕн патне илсе пырать кахалланни. Тухтăр патне каймалла пулать. 
  Упăте тус. Ай, хăратăп. Тен, унта ман хырăма касаççĕ. Эпĕ хырăма хĕвел çинче ачашлăп та тен ыртни 
                     иртсе те кайĕ. 

  Упа тус. Ан хăра, тухтăрсем хырăмна касмасăрах сыватса ярĕç.
Тилĕ тус тухать.

  Тилĕ тус. Ай-ай-ай!

  Упа тус. Ай-уй, мĕн пулнă сана, Тилĕ тус?

  Тилĕ тус.   Ах, Упа тус, мĕнле шăл ыратать! (Юрлать)
                     Ах, пурнăçăм начар ман 
                     Шăл ыратма пуçласан.
                     Ах, мĕнле чăтас пулать,
                     Шăлсене юсас пулать.

                     Кам мана пулăшĕ-ши

                     Тухтăра кăтартĕ-ши?

Упа тус.  Начар сан ĕçÿсем, Тилĕ тус.

Маша килсе кĕрет.

Маша.  Сывă-и, чĕр чунсем? Витаминсем кирлĕ мар-и? Мĕн пулнă сире? Ытла хурлăхлă пăхатăр?
Упа тус. Ырă кун пултăр, Машенька! Ман юлташсем чирлерĕç. Упăте тус хура аллисемпе банан тытса çинĕ те, унăн хырăм ыратать, Тилĕ тус вара миçемĕш кун шăл ыратнипе аптăрать. 

Упăте туспа Тилĕ тус  (пĕрле).  Пулăшсам пире, Машенька!

Маша. Юрĕ, юлташсем, айтăр асаттепе асанне патне, вĕсем сире пулăшĕç. Эсĕ, Упа тус, кайран вĕсене ăсатса ярăн.
Упа тус.  Юрĕ, килĕшетĕп!

3  курăну
                               Маша, Упа тус, Тилĕ тус тата Упăте тус çурт умĕнчи уçланка тухаççĕ.

Маша. Акă çитрĕмĕр те. Асанне, эпĕ аптекăран килтĕм! Анчах та пĕччен мар. Пăх-ха, камсене илсе килтĕм. 

Асанне. Тухатăп, тухатăп. Сывă-и, чĕр чунсем? Мĕн пулнă-ха сире?

Чĕр чунсем (пĕрле). Ырă кун пултăр, тухтăр. Чирлерĕмĕр-çке, пулăшăр-ха. 

Асанне.  Черетпе килĕр, кам малтан?
Тилĕпе Упăте тус (пĕрле).  Эпĕ, эпĕ!

Маша. Ан тавлашăр. Акă эпĕ шутласа кăларатăп. Кам тухать -  çав пĕрремĕш пулать.

            Пĕрре – пĕрел,

            Иккĕ – икел,

            Виççĕ – виçел,

            Тăваттă – тăваткал,

            Пиллĕк – пилеш,    
            
Улттă – улма,

           Çиччĕ  – çилме,

           Саккăр – салма,

           Тăххăр – тăрна,

           Вуннă – ятне туннă!
           Шутламалла çĕнĕрен!

Маша. Акă эсĕ тухрăн, Упăте тус, пыр асанне патне.

Асанне.  Мĕн ыратать-ха?

Упăте тус.  Хырăм ыратать.
Асанне. Мĕн çирĕн?

Упăте тус.  Банансем.

Упа тус.  Асанне, вăл çав бананĕсене хура алăпах тытса çинĕ, çавăнпа унăн хырăмĕ ыратать. 

Асанне. Ав епле. Апла ăна эмелпе сыватмалла. Ку чире хура алăсен чирĕ теççĕ. Мĕн, Упăте тус, эп  каланине итлĕн-и? 

Упăте тус.  Ман часрах сывалас килет. Мĕн тумалла, пурне те тăвăп.

Асанне.  Машенька, ман кабинета илсе кай-ха ăна, эпир ăна часах сыватăпăр.

Кушак тус кĕрет
Маша.  Пăх-ха Кушак тус çине, вăл ялан таса çÿрет, çавăнпа чирлемест. Ну юрĕ, ан кулян, асанне сана часах сыватать.

Асанне. Санăн, Тилĕ тус, мĕн ыратать?

Тилĕ тус. Шăл питĕ хытă ыратать.

Асанне. Асаттене чĕнмелле, шăлсене вăл пăхать.

Асанне чÿречерен асаттене чĕнет. Асатте уçланка тухать.
 Асатте. Камăн кунта шăл ыратать-ха? Пăхар шăлĕсене. Пĕр шăлĕ хăрăк, кăлармалла пулать. 

Тилĕ тус.  Хăратăп.

Асатте. Ан хăра, укол тăватăп та, сисместĕн те.

   Асатте пинцетпа Тилĕ çăварĕнчен „хăрăк шăл” туртса кăларать.
Асатте.  Акă тухрĕ те. Пăх, мĕнле хăрăк сан шăлу. 

Тилĕ тус. Ай, нимĕн те ыратмасть! Мĕнле лайăх! Тавтапуç сана, асатте тухтăр!

Асатте. Ан ман, шăлсем ан ыратчăр тесен вĕсене ирпе тата каçпа кашни кун тасатсах тăмалла. 

Вылякансем пурте сцена çине тухаççĕ, ”Санитар юрри” юрă юрлаççĕ.


                       Тăр шыв пултăр сан тусу,

                       Апат умĕн ална çу.

                       Çакна эпир манар мар, 

                       Тата тепĕр хут юрлар.
                                 Ай-я-ра!
                      Щеткăпа шăлна тасат,

                      Тул енчен те шал енчен.

                      Çакна эпир манар мар,

                      Тата тепĕр хут юрлар.

                                Ай-я-ра!

                      Пÿлĕме уçăлтарар,

                     Уçă сывлăшпа сывлар.

                     Çакна эпир манар мар, 

                     Тата тепĕр хут юрлар.
                                 Ай-я-ра.
